
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সপ্তম পরিচ্ছেদ।
১০৫


ককের এইরূপ ব্যবহারে বুয়রগণ নিতান্ত অসন্তুষ্ট হইলেন, ও ফিলিফলিস (Philipholis) হইতে প্রায় পনর ক্রোশ দূরে একটী স্থান তাঁহাদিগের গাড়ীর দ্বারা ঘিরিয়া, তাহার মধ্যে পরিবারবর্গকে রাখিয়া দিলেন। উহাদিগকে রক্ষা করিবার নিমিত্ত একদল বুয়র সেইস্থানে অবস্থিতি করিতে লাগিল। অবশিষ্ট সকলে সেই কৃষকপত্নীর অবমাননার প্রতিশোধ লইবার মানসে ককের বিপক্ষে যুদ্ধযাত্রা করিলেন।

 সেই সময় একদল বৃটিশসৈন্য, অরেঞ্জনদীর অপর পার্শ্বে কলোস্বার্গ (Colesberg) নামক স্থানে রক্ষিত ছিল। তাহার মধ্য হইতে দুই শত সৈন্য কক্কে সাহায্য করিবার মানসে ফিলিফলিস গমন করিল। তদ্ব্যতীত, ইংরাজ-গভর্ণমেণ্ট কক্কে বন্দুক প্রভৃতি প্রদান করিয়া, তাঁহাকে বিশিষ্টরূপ সাহায্য করিতে প্রবৃত্ত হইলেন।

 ইংরাজ-সেনাপতি কর্ণেল রিচার্ডসন্ (Colonel Richardson) সেইস্থানে উপস্থিত হইয়া, বুয়গণকে বশ্যতাস্বীকার করিবার নিমিত্ত পরামর্শ প্রদান করিলেন। বুয়রগণ, ইতিপূর্ব্বে অবগত ছিলেন না, যে, ইংরাজ-গভর্ণমেণ্ট তাঁহাদিগের বিপক্ষে অস্ত্রধারণ করিবেন; সুতরাং, তাহারা সেনাপতির সেই পরামর্শ অগ্রাহ্য করিয়া যুদ্ধ করিতে প্রস্তুত হইলেন। কিন্তু, যখন তাঁহারা দেখিতে পাইলেন, যে, তাঁহাদিগের বিপক্ষে ইংরাজগণ অস্ত্রধারণ করিয়াছেন, তখন তাঁহারা রণে ভঙ্গ দিয়া পলায়ন করিলেন। পলায়ন করিবার সময় তিনজন মাত্র বুয়র সেইস্থানে হত হইলেন; কিন্তু, তাঁহাদিগের শিবিরের মধ্যে বন্দুক, গুলি, বারুদ প্রভৃতি যাহা কিছু ছিল, তাহার সমস্তই ইংরাজদিগের হস্তগত হইল।

